KEMENTERIAN PERTANIAN DAN KETERJAMINAN MAKANAN

Ministry of Agriculture and Food Security

Wisma Tani

No 28, Persiaran Perdana, Presint 4

Pusat Pentadbiran Kerajaan Persekutuan No. Telefon : 03-8000 8000
62624 PUTRAJAYA, No. Faks : 03-8888 6020
MALAYSIA Laman Web : www.mafi.gov.my

SIARAN MEDIA

KUNJUNGAN HORMAT OLEH DUTA BESAR IRAN DI MALAYSIA KE
ATAS MENTERI PERTANIAN DAN KETERJAMINAN MAKANAN

PUTRAJAYA, 19 JANUARI 2023 - YB Tuan Haji Mohamad bin Sabu, Menteri Pertanian
dan Keterjaminan Makanan (MAFS) telah berbesar hati menerima kunjungan hormat
daripada TYT Ali Asghar Mohammadi, Duta Besar Iran di Malaysia pada 10 Januari 2023
di Putrajaya.

Pertemuan ini bagi mempertingkatkan kerjasama dua hala dalam bidang pertanian
terutamanya dalam bidang penyelidikan dan pembangunan. Iran bersedia untuk
berkongsi pengalaman dan kepakaran dalam bidang penyelidikan dan pembangunan
melalui kerjasama antara Institut Penyelidikan dan Kemajuan Pertanian Malaysia
(MARDI) dan Pertubuhan Penyelidikan, Pendidikan dan Pengembangan Pertanian
(AREEO) yang berpangkalan di Tehran. Satu perjanjian kerjasama dijangka akan
ditandatangani di antara MARDI dan AREEO tidak lama lagi.

Selain itu, Iran juga mengharapkan kepakaran dan pengetahuan Malaysia dalam bidang
akuakultur dalam membangunkan sektor akuakultur di Iran. Pada masa yang sama, Iran
juga bersedia untuk berkongsi kepakaran teknologi dalam sistem terkini pengairan
tanaman dan sistem pengurusan air. Kedua-dua negara turut bersedia untuk
memperkukuhkan perdagangan dua hala dalam bidang pertanian selaras dengan
keperluan bagi menjamin sumber makanan yang mampan dan berterusan.

Pertemuan ini turut dihadiri oleh Ketua Setiausaha MAFS dan pegawai-pegawai kanan
MAFS serta Ketua Pengarah Perkhidmatan Veterinar dan wakil-wakil Jabatan Pertanian,
Jabatan Perikanan dan Institut Penyelidikan dan Kemajuan Pertanian Malaysia.

